MINUTI


KAMRA TAD-DEPUTATI


L-ERBATAX-IL PARLAMENT


KUMITAT PERMANENTI DWAR IL-KONTIJIET PUBBLIĊI


LAQGĦA NRU 61


It-Tlieta, 15 ta’ Ottubru, 2024.

Il‑Kumitat Permanenti dwar il‑Kontijiet Pubbliċi ltaqa' fil‑Parlament, il‑Belt Valletta, fis-2.13 p.m. 

L-Onor. Darren Carabott, President tal-Kumitat, ippresieda.

PREŻENTI

L-Onor. Graham Bencini; l-Onor. Claudette Buttigieg; l-Onor. Andy Ellul (Segretarju Parlamentari għad-Djalogu Soċjali); l-Onor. Alex Muscat; u l-Onor. Amanda Spiteri Grech, kienu preżenti.

Kien hemm preżenti wkoll, u ħa sehem fid-diskussjoni, l-Onor. David Agius.

TALBA

L-Iskrivana qalet it-talba.

MINUTI

Il-Minuti ta’ Laqgħa Nru 60, li saret fit-8 ta’ Ottubru 2024, kienu kkonfermati.

INFORMAZZJONI LILL-KUMITAT 

Iċ-Chairman informa lill-Kumitat li fit-28 ta’ Novembru u fid-29 ta’ Novembru l-Parlament ta’ Malta kien se jkun qiegħed jilqa’ u jospita żewġ konferenzi: fit-28 ta’ Novembru l-konferenza PAC network tal-British Isles and Mediterranean Region,  u fid-29 ta’ Novembru l-konferenza tal-Commonwealth Association of Public Accounts Committees.

KONTINWAZZJONI TAD-DISKUSSJONI DWAR IN-NEFQA TAL-GVERN FIL-QASAM TAL-ISPORT F’DAWN L-AĦĦAR ĦAMES SNIN, B’RIFERENZA LEJN IR-RAPPORT TAL-AWDITUR ĠENERALI DWAR IL-KONTIJIET PUBBLIĊI GĦAS-SENA 2019 (MALTA NATIONAL SHOOTING RANGE PAĠNI 139-147); IR-RAPPORT TAL-AWDITUR ĠENERALI DWAR IL-KONTIJIET PUBBLIĊI GĦAS-SENA 2022 (NATIONAL DEVELOPMENT AND SOCIAL FUND INVESTMENTS AND FUNDING OF SOCIAL PROJECTS PAĠNI 84-92); U RAPPORTI ANNWALI U STQARRIJIET FINANZJARJI TA’ SPORTMALTA GĦAS-SNIN 2020, 2021 U 2022.

Il-Kumitat irriżuma mit-8 ta’ Ottubru 2024 din id-diskussjoni.

Il-Kumitat stieden lis-Sur Aldrin Cassar, President ta’ Athletics Malta, lis-Sur Joseph Muscat, Segretarju Ġenerali tal-Malta Basketball Association, u lil Dr Matthew Paris u lil Dr Angelo Chetcuti, Viċi President u Segretarju Ġenerali tal-Malta Football Association, rispettivament, sabiex jieħdu sehem fid-diskussjoni.

Id-diskussjoni dwar dan is-suġġett kienet interrotta u baqgħet aġġornata.

Fl-3.58 p.m. iċ-Chairman aġġorna l-Kumitat għal nhar it-Tlieta, 22 ta’ Ottubru 2024, fis-2.00 p.m. bl-istess aġenda.  Il-Kumitat qabel li għal din il-laqgħa kellhom jiġu mistiedna rappreżentanti mill-Gozo Football Association u mill-Gozo Horse Racing Association.

